
ADITUAREN
IRITZIA

Hona hemen hitz gakoak:
aurreikuspena, eguneroko
doitzea, gardentasuna eta
azkartasuna. Orokorrean,
enpresa batek larritasun bat
duenean, aurreikuspen falta-
gatik izaten omen da. Hau
dela eta, aurreikuspena ez
izatean, krisialdia enpresara
heltzen da. Enpresa batek
zailtasunak ditu diruzaintzan
gorabeherak  daudean, ba-
tez ere, merkatu eta beze-
roen mugimenduen eraginez
(konpetentzia, alegia). Bes-
telako arrazoiak erosketa
ezegokien kudeaketa, gas-
tuen desfasea eta kredituen
mantentzearen zailtasunak
litzateke. Enpresak beti ere
krisian egongo balitz bezala
bizi behar du (baina maila
bereko tentsioarekin, noski).
Krisian gaudenean begi-bis-
takoa izaten omen da eta
batetik irtetzen garenean,
hurrengoa heldu baino lehen
prestatu behar gara. Momen-
tu oroko doitzeak egin behar
dira enpresan: motibatutako
inbertsioa sustatu, hain zu-
zen ere. Langileriaren hez-
kuntzan inbertitu behar da.
Erosketak arrazoitutakoak
izan behar dira. Gutxien gas-
tatu. Bi ekitaldietako galerei
aurre egiteko kapital nahiko
edukitzea gomendatzen da.
Enpresa batek haren produk-
tuetan dinamikoa bada eta
azkarra haren jardueretan,
estutasunak gainditzeko tres-
nak izango ditu. Krisia glob-
ala denean, egungoa bezala,
bat-egiteak aukera interes-
garriak izan daitezke.

Juan Alberto
Arranz
Conta/3 SL
Aholkularitzako
Ekonomialaria

Danimarka, Islandia eta Ale-
maniako hiriekin lehiatu on-
doren, Energia Berriztaga-
rrien Europako Foroak Bara-
kaldoko BEC eraikina hautatu
du energia garbien azoka
garrantzitsuenetarikoa bertan
ospatzeko. 2009ko ekainaren
9tik 1era arteko iraupena
izanda, azokak energia berriz-
tagarriekin erlazionatutako
5.000 profesional eta 200 era-
kusketaritik gora bilduko ditu. 

Azoka urtero antolatzen
duen konpainiak, Turret Middle
East delakoak, Euskadi auke-
ratu du 2009an erakusketaren
egoitza izateko, "euskal herri-
aldeak energia garbiekiko era-
kutsi duen atxikimendua" dela
eta. Gainera, Euskadik "petro-

lioa eta ikatza bezalako erre-
gai fosilen erabilera murrizteko
asmoa erakutsi" duela adie-
razi dute antolatzaileek.

Izan ere, 2010erako eus-
kal energia-eskariaren %12
energia berriztagarrietatik
etortzea objektibo gisa defini-

tu du Eusko Jaurlaritzak; bes-
teak beste, eguzkitik, airetik
eta uretatik energia garbien
erabilera jorratzea, alegia. 

HARREMANETARAKO TELEFONOA: 94 421 30 31
E-MAILA: ekonomiarenkz@leizaola.org
POSTA HELBIDEA: 612 Posta Kutxatila, 48080 Bilbao
TESTUAK ETA DOKUMENTAZIOA: Tais San José
MAKETAZIOA: Gonzalo Peña
EUSKARAREN ARDURADUNA: Labayru Ikastegia
EGILEA: Leizaola Elkartea
HARPIDETZAK: 94 421 30 31 telefonoan.

Ekintza honek Bizkaiko Foru
Aldundaiaren Kultura Sailaren

laguntza jaso du.

GORA

BEHERA

GORA / BEHERA

KULTURA SAILAK 
(KULTURA SAILA HIZKUNTZA

POLITIKARAKO 
SAIBURUORDETZA)

DIRUZ LAGUNDUTAKOA

Energia Bereiztagarrien Azokak 2009ean Barakaldoko BEC-an izango du egoitza

Nola gainditu dezake
enpresa batek egoera
ekonomiko larria?

Zabor kredituen sistemak munduko egoera finantziarioaren suntsiketa ekar dezake

KOMIKIA

Euskadiko hotelei dagokie-
nez, gure herria bisitatu
duten bidaiarien kopurua %4
jaitsi da. Eustatek aurkeztu-
tako datuen arabera, 2007ko

irailean baino ia 7.000 bidaia-
ri gutxiago izan dituzte hote-
lek aurtengo hilabete berean,
guztira 186.950 bidaiarirekin.
Araba izan da jaitsierarik han-

diena izan duena, 7 puntu
galdu baititu. Gipuzkoak eta
Bizkaiak, bestalde, %3ko
beherakadak izan dituzte. 

Bidaiarien jatorriari dago-
kionez, Espainiar estatuko bi-
daiariek, batez beste, %9ko
beherakada izan dute. Era
berean, atzerriko bidaiari gu-
txiago izan dira hiru Lurralde
Historikoetan. Arabako gale-
ra %42koa izan da, Gipuz-
koakoa %7koa eta Bizkaikoa
%3koa.

Landa-turismoko hotelak
izan dira datu baikor ba-
karra izan dutenak, Eusta-
tek dituen datuen arabera.
Horrela, turismo mota hone-
tako bidaiarien sarrerak eta
gaualdiak 6 puntu igo dira
joan den urtearekin konpa-
ratuta. Araba izan da bi-
daiari mota horren kopuru
handiena izan duena,
%28rekin. Bidaiari horien
%38 kanpotik etorritakoak
izan dira.

Euskadiko hotelek bidaiari gutxiago izan dituzte

Barakaldoko BEC Azoka biltzeko gune garrantzitsu bihurtuko da

Bizkaia 21 Egitarauaren hel-
buruak betetzeko asmoz,
Foru Aldundiak martxan jarri

du Bizkaiko Iraunkortasu-
nerako Institutua sortzeko
proiektua. Eusko Jaurlari-

tzako Agenda 21eko xedeak
betetzea eta iraunkorta-
sunari buruzko txostenak
eta analisiak prestatzea dira
Institutu berriaren helburu-
ak. Horrela, Bizkaiko Lu-
rralde Historikoko ingurume-
na babesteko garapen poli-
tikaren jarraipena egiteko
ardura izango du. Ateratako
ondorioak eta lortutako
ezagutzak, ondoren, udalen
ingurumeneko gaien ardu-
radunei helaraziko zaizkie.
Bizkaiko iraunkortasunaren
bidea jorratzeko erreminta
izan nahi du zentroak.  

Iraunkortasunerako Institutua
sortuko du Bizkaiko Foru Aldundiak

Gamesak, haize-sorgailuak
ekoizten dituen enpresak,
irabaziak hirukoiztu ditu urte
honetako lehenengo bede-
ratzi hilabeteotan; hain zuzen
ere, 288 milioi euro irabazi
ditu. Irabazi horren zatirik
handiena eguzki-energiaren
alorraren salmentari dago-
kiola azaldu du Gamesak,
Balore Merkatuko Batzorde
Nazionalari zuzendutako
txostenaren arabera. Horre-
la, negozio honen salmen-
tarekin izandako mozkinen
deskontua eginez, enpresa-
ren diru-sarrera 143 milioi
eurokoa izan da, eta, aurreko
ekitaldiko epe berarekin kon-
paratuta, mozkinen hazkun-

dea %67koa izan da. Jardue-
ren hazkundeari eta haize-
sorgailuen prezioen goraka-
dari esker, taldearen sal-

mentak 2.809 milioi euro-
koak izan dira, eta horrek
taldearen %40ko hobekun-
tza ekarri du.   

Gamesak hirukoiztu egin ditu
mozkinak, irailera arteko epean

Gamesen haize-sorgailuen salmentek gora egin dute

Balore Merkatuko Batzorde
Nazionalari emandako txos-
tenen arabera, Iberdrolaren
mozkinak hazi egin dira
2008. urtean zehar. Guztira,
2.481,3 milioi euroko ira-
baziak izan ditu, joan den
urtean baino %53,8 gehia-
go. Iberdrolak hiru alorrei
esker lortu ditu mozkin ho-
riek: energia-iturri berrizta-
garriak, nazioarteko ere-
mua eta aktiboen sal-

mentarekin lotutako ezo-
hiko diru-sarrerak.

Berriztagarriei dagokienez,
lortutako irabazi gordina 768
milioi eurokoa izan da, eta
aurtengo mozkinen %90 alor
horretatik etorri da. Nazioarte-
ko zenbait alorren salmentei
esker, 386 milioi euroko iraba-
ziak lortu ditu Iberdrolak, eta
Gal petrolio-ustiategi portugal-
darraren %4ren salmentare-
kin ere irabaziak izan ditu. 

Iberdrolak joan den
urtean baino 

%53,8 gehiago 
irabazi du aurten

Energia berriztagarriak sustatuko ditu Iraunkortasunerako Institutuak

Iberdrolak iaz baino %53,8 gehiago irabazi du

Asteak pasata, kotxeen ekoiz-
peneko industriak milaka lan-
gile kalean uzten dituen En-
plegu Erregulazioko Espe-
dienteak aurkeztu ditu. Mer-
katuko eskariaren murrizpen-
era moldatzeko asmoz, Seat,
Bridgestone eta Nissan izan
dira produkzioa gutxitu eta,
horrekin batera, langileak ka-
leratu dituzten azkenetarikoak.

Horrela, Nissanek 1.680
lagun kaleratuko ditu. Urrian
aurkeztu duen Enplegu Erre-
gulazioko Espedientearen
arabera, Bartzelonako lante-
gian lan egiten duten 1.600
lagun baino gehiago langa-
bezian geratuko dira. Pasa
den hilabetetik 2009. urteko
irailera arte, Montcada eta
Zona Francako ekoizpen-
zentroak langile kopurua
murrizteari ekingo diote. 

Ia 2.000 lagun kalean utzi-
ko dituen erregulazio honek
ekoizpen txanda batera mu-
rriztuko du produkzioa, Nissane-
ko arduradunen arabera "jar-
duera egungo merkatuko es-
karira egokitzeko" asmoare-

kin. Izan ere, arduradunen
aburuz, "erabakia hartzea
zaila baina beharrezkoa izan
da, etorkizunean Bartzelona-

ko lantegiaren iraunkortasuna
mantendu dezagun".

Bartzelonako Nissan lan-
tegia bere ekoizpen tasa

murriztuz joan da urtez urte.
Aurtengo ekoizpen tasa
130.000 unitatekoa izan da.
Datorren urterako aurreikus-

penak 110.000 unitatetan ze-
hazten du ekoizpena. 2007.
urtean, marka japoniarrak
193.000 unitate fabrikatu zituen. 

Seatek, bestalde, 750 lan-
gilerentzako Enplegu Erre-
gulazioko Espedientea aur-
keztu du, ekoizpenaren "doi-
tzea" bermatzeko. Horretaz
gain, egun batzuetarako au-
rreikusita zeuzkaten lan-
etenaldiak mantendu egingo
dituzte. Seateko zuzendari-
tzatik espediente hauen be-
harra defendatu dute, "jada-
nik ekoitzita dauden kotxeen
pilaketa ekiditeko eta ekoiz-
pena egungo eskarira molda-
tzeko". Doitze horren ondo-
rioz, Seatek 22.250 kotxe
unitate gutxiago egingo ditu
ekitaldiaren amaierarako. 

Seatek bezala, Bridgesto-
nek ere lan egutegiko 16 egun-
go lan-etenaldia ekarriko duen
Enplegu Erregulazioko Espe-
dientea aurkeztu du. Espe-
dienteak Espainiako estatuko
Bridgestoneko langileen %64-
rengan izango du eragina; 2.804
lagunengan, hain zuzen ere. 

Automobilgintzako Enplegu Erregulazioko Espedienteek 
milaka lagun kaleratuko dituzte Espainiako estatuan 

Kotxeen ekoizpenak behera egin du azken hilabeteetan

2007. urteko irailean baino
%8,1 gehiago igo da Indus-
triako Prezioen Indizea aur-
tengo irailean, Estatistikara-
ko Institutu Nazionalaren
datuen arabera. Erregaia-
ren, gasaren eta energia
elektrikoaren prezioen igo-
eren ondorioz eman da go-
rakada hori. Zehazki, petro-
lioaren eta kokearen fintzea
(%32) eta gasaren eta ener-
gia elektrikoaren ekoizpena
eta banaketa (%13,8) izan
dira urteko gorakada hone-
tan zeresan handiena izan
dutenak. Abuztuarekin kon-
paratuz, industriako prezioak
%0,7ko beherakada izan du
irailean. Kokearen eta petro-
lioaren fintzea (%-5) eta met-
alurgia (%-1,7) izan dira
gehien jaitsi diren jarduerak.

Abuztuarekin alderatuta,
prezioa gora egin duten

jarduera industrialen artean
industria kimikoa dugu,
%0,7rekin. Haien artean,
kautxu eta plastikozko mate-
rialezko produktuen ekoiz-
penak %0,5eko gorakada
izan zuen.

Industriako Prezioen
Indizea %8,1 hazi da
irailean, petrolioaren

eta energiaren eraginez

Petrolioaren prezioa %32 igo da

Etxebizitza Ministerioaren
datuen arabera, %31,2 etxe-
bizitza-unitate gutxiago sal-
du dira urteko lehen sei-
hilekoan. Etxebizitza mota-
ren arabera, bigarren esku-
koak izan dira beherakada
handiena izan dutenak joan
den epe berarekin kon-
paratuta, %12,7 gutxiago
saldu baitira. 

Euskadin, 2007ko urtarri-
letik ekainera bitartean,
1.908 etxebizitza saldu ziren;
aurtengo 6 hilabete horietan,
berriz, salmenta-kopurua
1.629 etxebizitzakoa baino
ez da izan. Beherakada
%17,2koa izan da, beraz. 

Familien zor maila altua,
interes tasen igoera eta
etxebizitzen prezioen gora-
kada, besteak beste, izan
dira etxebizitzen eskaria
murriztu duten faktoreak.
Horren ondorioz, stock-ean
dauden etxeen kopuruak
hazkunde nabarmena izan

du. Salmenten jaitsierarekin
batera, banketxeek etxebi-
zitza ordaintzeko emandako
hipoteka kopuruek ere be-
hera egin dute, joan den
urtean baino %28,65 hipo-
teka gutxiago eman baitira. 

Bigarren eskuko etxebi-
zitzek %4,9ko beherakada
izan dute aurtengo bigarren
hiruhilekoan. Horrela, metro
karratuko prezioa, urtarriletik
irailera arteko epealdian,
%5,6 merkatu da. 

Etxebizitzen salmentak 
%31,2ko beherakada izan du

urtarriletik ekainera

Iaz baino etxe gutxiago saltzen dira aurten

Foru Aldundiko Ogasun eta
Finantza Sailak eta Eusko
Jaurlaritzak 2009. urterako
diru-sarreren aurreikuspe-
nen beherapena egin izan
behar dute. Darabiltzaten
datuen arabera, Euskadiko
Ogasun Sailek uste baino
732 milioi euro gutxiago bil-
duko dituzte. Diru-sarreren
tasei dagokienez, aurten iaz
baino %1,3 diru gutxiago
bildu da. Diru-bilketa, guzti-
ra, 13.550 milioi eurokoa
izango da datorren eki-
taldirako.  

Datorren urterako jasoko
duten diru kopurua murriz-
teaz aparte, aurtengo aurre-
kontutik ere murrizketa izan-

go dute Euskadiko udalek,
110 milioi euro inguru itzuli
behar izango baitituzte.
2008. urterako, Euskadiko
udalek 1.536 milioi euro jaso
zituzten eta, diru kopuru
horretatik, %7 inguru itzuli
behar izango dute, esan
bezala, 100 milioi euro baino
gehiago. Banatzeko orduan,
Foru Aldunditik gehien jaso
zutenak izan zirelako, Araba
eta Bizkaia izango dira diru
kopururik handiena itzuli
behar izango dutenak. 

Datuen arabera, Euska-
diko udalek 1.400 milioi euro
gutxiago sartuko dituzte
euren diru-kutxetan. Lurral-
de Historiko bakoitzak an-

tzeko eran egingo dio aurre
diru-sarreraren murrizketa

horri. Horrela, Bizkaian,
Barakaldo, Santurtzi, Sestao

eta Getxoko zinegotzien
soldatak bere horretan
utziko dituzte eta inbertsioak
%20 murriztuko dira. Araban
ere uko egin diete udaletako
zinegotzien soldaten igoerei,
eta eguneroko gastuen
murrizketaren alde agertu
dira udaletan. Gipuzkoako
alkateen eta euren gobernu-
taldeetako kideen soldatek
ere ez dituzte igoerak izan-
go, eta Lurralde Historiko
horretako Ogasun eta Finan-
tza Sailak eguneroko gas-
tuen murrizketari ekin dio.
Horretarako, "paperaren eta
elektrizitatearen kontsumoa",
besteak beste, aurrezteko
neurriak jarriko ditu martxan.

Foru Ogasunek iaz baino 732 milioi euro 
gutxiago bilduko dituzte 

Bizkaiko Foru Aldundiak aurrekontu murritzago izango du aurten

Fagorrek sukaldeko altzarien bere 
lehenengo dendak ireki ditu Txinan

Fagor Etxetresnak enpresak
sukaldeko altzariak saltzen
dituzten bi denda ireki berri
ditu Txinako bi hiritan,
Quindaon eta Ninghbon, hain
zuzen ere. Denda biak
merkataritza-guneetan koka-
tu dituzte eta jadanik publiko-
ra zabalik daude. Biak su-
kaldeko altzarietan espezia-
lizatuta daude. Fagor Etxe-
tresnaren kanpoko harrema-
nen arduraduna den Leire
Aguirrebeñaren aburuz,
"merkatu txinatarrean oso
harrera ona izan du Fago-
rrek, berrikuntza eta kalitatez-
ko sukaldeetan erreferente
den Europako marka baita".

Asiako merkatuaren al-
deko apustua hurrengo urte-
rako erronka bihurtuko da.

Ekialdean haren pre-
sentzia areagotzeko as-
moz, Fagorrek beste 6 edo
7 salmenta-gune berri
zabaltzeko proiektua dau-
ka, Wuxi, Shangai eta Bei-
jing hirietan. Fagorrek bi
ekoizpen-lantegi ditu Txi-
nan dagoeneko. Fagor
etxetresna elektrikoen Eu-
ropako bosgarren ekoizlea
da. Europako merkatuko
kuotaren %6 bereganatu du
eta 2007an 1.753 milioi
euroko fakturazioa izan
zuen. Quindaon, Txinako hirian, irekitako denda berria

Gaikerreko zentro teknologi-
koak nanopartikulen erabil-
era garatzeko proiektua
martxan jarri du, minbizia
garaiz detektatzeko eta sen-

datzeko bide berriak jorra-
tzeko asmoz. Nanother ize-
neko Europako proiektu-
pean, Gaikerrek tumore
gaiztoetan eta hura kentze-

ko nanopartikulen lanetan
dihardu. 

Europako 18 erakunde
parte hartuko dute ekimen
berritzaile honetan datorren
lau urteotan. Aurrekontua 11
milioi eurokoa da. Horietatik,
8,5 milioi euro Europar Bata-
sunak eskainitako diru la-
guntzari dagokie. 

Nanoteknologia medi-
kuntzan ikertzeke dagoen
zientzia berria dugu. Minbi-
ziaren aurkako borrokan,
nanoteknologiak medika-
menduen alorrean badu zer
esanik. Nanopartikulek min-
bizia duten gaixoen tumore-
ko zelulei zuzenean eragiten
diete eta horren ondorioz,
beharrezkoak diren medika-
mendu kopurua gutxitzea
posible egiten du. 

Minbiziaren aurkako proiektua
garatzen dabil Gaikerrek

Zientzia, Berrikuntza eta Tek-
nologia Ministerioaren Cenit
programaren barnean kokatu-
ta, "Pronaos" izeneko proiek-
tua garatzen hasi du AZTI-
Tecnaliaren Elikagaiak Ikertze-
ko Unitateak. Proiektu horren
helburua da gizentasuna pre-
benitzeko elikagai berriak sor-
tzea. Helburu orokorra gorpu-
tzaren pisua erregulatzen du-
ten faktore genetikoak, mole-
kularrak eta nutritzaileak iker-
tzea izanda, teknologia berri-
tzaileen bidez loditasuna pre-

benitzen laguntze-
ko elikagai berriak
garatzen saiatuko
da AZTI-Tecnalia.

AZTI-Tecnaliak
proiektuan izango
duen zeregina
konposatu bioak-
tiboak txertatuz,
loditasuna kon-
trolatzeko haragi-
kiak diseinatzea
izango da, produktu horien
propietate fisiko-kimikoak eta
sentsorialak mantenduz.

"Pronaos" proiektuan Es-
painiar estatuko 13 enpresek
hartzen dute parte, guztiak ere

esne-produktu,
h a r a g i k i ,
zereal, produk-
tu dietetiko eta
edarien sekto-
reetakoak, bai-
ta enpresa bio-
teknologikoak
eta osagaiak
hornitzen di-
tuztenak ere.
Enpresa ho-

riez gain, Espainiar estatu
osoko zenbait ikerketa-
zentrok ere parte hartzen

dute proiektuaren garapen
zientifikoan.

Estrategiaren xedea da
elikadura osasuntsua eta
ariketa fisikoa bultzatzea,
gizentasunaren gorako joera
geldiarazteko, gero eta he-
rritar gehiagori eragiten bai-
tie. Munduko Osasun Era-
kundeko datuek adierazten
dute munduan mila miloi la-
gunek baino gehiagok ge-
hiegizko pisua dutela, eta,
horietatik, 300 milioik, gu-
txienez, loditasuna.

Loditasuna ekiditzeko elikagai osasuntsuak
garatuko ditu AZTI-Tecnaliak

Etxe-esparruan energia gar-
biaren ekoizpena sustatzeko
asmoz, Ikerlan-IK4k Europa-
ko Batasunak onartutako bi
proiektutan parte hartuko
du. Lehenengo proiektua,
ALONE izenekoa, etxeetako
hotza ekoizteko eguzki-
energia termikoaren erabile-
ran datza. Egungo tresnek
energia elektrikoa erabiltzen
dute, eta ozono-geruza kal-
tetu eta negutegi-efektua
areagotu dezaketen hozgar-
riak erabiltzen dituzte. Ingu-

rumeneko kalte horiek sai-
hesteko aukeretako bat da
eguzki-energia erabiltzea.
Sistema hori probatu dute
eskala handian, eta orain
ezinbestekoa da eskala txi-
kira egokitzea.

Bigarren proiektuaren
(H2SUSBUILD izenekoa)
helburua antzekoa da, etxe-
ko eskakizunei erantzuteko
energia berriztagarriak era-
bilera, hain zuzen ere. Kasu
honetan, hidrogenoa biltegi-
ratuz egingo da. Eraikineta-

ko energia-beharrak asetze-
ko energia-sistema bere-
gain bat garatzean oinarri-
tuko da ikerketa, eta sis-
tema horrek ez du CO2-rik
isuriko. Sistema horretan,
haizetik edota eguzkitik
lortzen da energia, eta
energia-soberakina hidroge-
no gisa biltegiratzen da,
ondoren erregai berde gisa
erabiltzeko eta eraikinen
bero-beharrak asetzeko edo
beroa eta elektrizitatea
sortzeko, erregai-pilen bidez.

Ikerlan-IK4k etxeko energia
garbiaren ekoizpenean dihardu Olatuetatik energia lortzeko

lehen prototipoa instalatu
dute Iberdrolak eta Tecna-
liak. Oceantec izenarekin
ezagutzen den proiektuan
itsasoko olatuetatik energia
sortzeko lehen prototipoa
instalatu dute Gipuzkoako
kostan, Pasaian, hain zuzen
ere. Helburu nagusia uratik
errendimendu handiko eta
kostu lehiakorreko gailu bat
martxan jartzea litzateke. 

Lehen prototipo pretatu
ondoren, proba-fasean egon-
go da hainbat hilabetez, zer
errendimendu duen ikusteko

eta ingurunerako arriskurik
ez duela ziurtatzeko. Ekimen
honetako aurrekontua 4,5
milioi eurokoa izango da.

Iberdrola eta Tecnalia Kor-
porazio Teknologikoa Per-
seoren bitartez ari dira gau-
zatzen ekimen hau. I+G+Bn
inbertsioa sustatzeko Iber-
drolak aurten sortu duen el-
kartea da Perseo. Sei milioi
euroko aurrekontua du ur-
tean, eta energia berriztaga-
rrien eta ingurumenaren alo-
rrean balio teknologiko han-
diko proiektuak bultzatzea du
helburu nagusia.

Iberdrola eta
Tecnalia, urako
energiaren alde

Minbizia garaiz detektatzean lan egiten du Gaikarrek

Iberdrolak eta Tecnaliak energia berriztatzaileen aldeko apustua egiten dute

Fruta eta barazkiak beharrezkoak dira dieta osasuntsu batean

ELKARRIZKETA

Eusko Jaurlaritzak sustatu
duen Hizkuntza Politika eus-
kararen etorkizuna berma-
tzea du helburu, alor ekono-
mikoan bereiziki. Hau dela
eta, anitzak dira enpresa
batek haren barneko eta kan-
poko komunikazioan eus-
karako urteko planen disein-
urako jaso ditzakeen diru
laguntzak. Horien artean,
Lan-Hitz deialdiaren bidez,
urteko jarduketa-plana gara-
tzeko,  60.000 eurotako la-
guntza jaso dezake, gehie-
nez, enpresa batek. Kontsu-
mitzaileen eta Erabiltzaileen
Dekretuak aurreikusitakoak
betetzen laguntzeko enpresa
bakoitzari 45.000 eurotako
laguntza, gehienez, bidera-
tzea ere aurreikusten du. Bi
laguntza motak bateragarriak
dira. Euskara planak gara-
tzeko neurrien aplikazioa po-
lemika ekar ditzakete zen-
baitetan. Honako auzi hauek
Erramun Osa Eusko Jaurla-
ritzako Hizkuntza Politikarako
Sailburuordetzaren  koordina-
tzailearekin izandako berrike-
taldian izan ditugu mintzagai.

Windows 2007 eta Vista eus-
karaz agertzeko asmoz, Mi-

crosoftekin sinatu berri du-
zue ituna. Zein izan daiteke
teknologia berrien papera
euskararen susperketan?

Kaleratu berri dugun IV.
Inkesta soziolinguistikoak
azken urteotan euskararen
hiztun erkidegoan gertatzen
ari den aldaketa sakona utzi
digu agerian. Izan ere, zen-
bat eta biztanleria gaztea-
goa izan orduan eta euskal-
dunagoa baita. EUSTATen

arabera, hamabost urtez az-
piko pertsonen %75 elebi-
duna da gaur egun. Horiek
horrela, gazte belaunaldiek
informazio eta teknologia
berrien lehenbiziko kontsu-
mitzaileak dira eta haien
egunerakotasunean eremu
horretan eroso bizi dira.
Informazio eta komunikazio
teknologia berrien eremuan
euskaraz dakitenek euskara
baliatzeko aukerak ugaritzea
garrantzi handikoa da.

Geroz eta euskaldunagoa
den euskal gizartea aukera
berria da, beraz, askotariko
negozioetarako.

Ikastaro berria hasi dugu
euskaltegietan. Aurten,
40.000 ikaslek izena eman
dute euskara ikasteko.
Kontuan izanda pertsona
hauek lan egiten dutela eta
haren denbora librea era-
biltzen dutela euskararen
mesederako, nola balora-
tzen dituzue zifrak?

Zifra horiek iazkoak dira,
aurten, ikasturtearen bukae-
ran zifra horiek gainditzea
espero litekeen kontua da.
Euskaltegi batean noizbait
ibilitakoak edo hezkuntza
sistemaren bidez lortutako
maila hobetzera datozenak
izango dira etorkizunean
euskaltegietara hurreratuko
direnen ezaugarri nagusia,
nire ustez. Eta hori positiboa
da. Hizkuntza-gaitasuna
areagotzea baitakar horrek,
hiztun horiengan euskara
are noranahikoagoa izan da-
din ahalbidetuz. Hori esan-
da, Europan ez dago hiz-
kuntza gutxiagotu bat indar-
berritzeko ahaleginean hala-
ko garrantzia daukan fenom-
enorik. Gure bizitzako zeri
eskaintzen dizkiogu denbora
libreko bi ordu egunero,
asterik aste, hilerik hile,
urtez urte, etenik gabe
kasik? Jarduera bakarren
bati, beharbada. Bada, herri-

tar asko horretan ari dira,
beraz, trata ditzagun behar
den errespetuz, aitortu die-
zaiegun gure hizkuntzari,
hizkuntzen arteko bizikide-
tzari egiten ari diren ekarpen
paregabea.

Sarritan azpimarratu duzue
elebitasuna "erreala eta
eraginkorra" dela. Benetan
posible ikusten al duzue bi
hizkuntza eguneroko bizitza
maila berdinean erabiltzea?

Ez dago munduan gizarte
elebidunik maila berean, si-
metrikoki, bi hizkuntza era-
biltzen dituenik. Gure ar-
tean, hiztunaren arabera,
hiztun elebidunen kontzen-
trazioaren arabera, erabil-
era-eremuen arabera, eta
abar euskara gehiago edo
gutxiago, gaztelania gehiago
edo gutxiago erabiliko da.
Hori da normala. Etxean
gaztelania etxeko hizkuntza
duenak eta euskara bigarren
hizkuntza gisa ikasi duenak
jardun-eremu barrenkoi-inti-
moetarako are erosoago
baliatuko du gaztelania se-
guruenik, euskara, aldiz, jar-
dun-eremu formalagoetan
baliatzeko are eskuragar-
riagoa gertatuko zaio, be-
harbada. Euskara etxeko-
hizkuntza duenaren kasuan
alderantziz, oro har, ger-
tatuko da. Era berean, hiz-
tun bakoitzak bizitzan zehar
dituen bizi-baldintzen ara-
bera hizkuntzekiko erlazioa
ere aldatuz eta egokituz
joango da, gainera, dakiena
indartuz edo ahulduz. Elebi-
tasun erreal eta eragingarri-
ari buruz jardutean, bi hiz-
kuntzak baliatu ahal izateko
gutxieneko ezagutza barn-
eratu beharraz ari gara he-
men, nire ustez. Euskaraz
jarduten duenak euskaraz
segitzeko aukera izateaz,
aldamenekoa traba izan
gabe, ingurukoak erabil-
tzeko zailtasunak eduki
arren, ulertzeko zailtasunik
ez duelako. Euskararen
erabilera areagotzeko eta
orokortzeko elebitasun
pasiboa, gutxienez, ahalik
lasterren hedatzea erabaki-
garria da.

ERRAMUN OSA
Eusko Jaurlaritzako Hizkuntza Politikarako Sailburuordetzaren Koordinatzailea

“Euskara denona eta denontzat da”

BIKAIN Ziurtagiria baino “saria” da Osarentzat

Euskararen erabilera sustatzeko asmoz laguntza ekonomikoak eskaintzen ditu Eusko Jaurlaritzak

Hizkuntza Politikaren oina-
rriak birdefinitzeko asmoa
duzue abendua baino lehen.
Zeintzuk dira eztabaida
prozesu honen xedeak?

Eusko Jaurlaritzako Hizkun-
tza Politikarako Sailburuor-
detzaren 2005-2009 aldirako
egitasmoaren barruan hiz-
kuntza politikaren arloan
egindako bidea eta ondoren-
go urteetan eman beharreko
pausoak aztergaitzat hartu-
ta, hausnarketa eta debatea
bultzatzea, kasua balitz
etorkizunerako estrategiak,
lan-ildoak eta lehentasunak
dagokion neurrian birdefini-
tuz, ildoa zedarriturik zetor-
ren. Aztergaiei dagokienez,
berriz, ahalik eta zabalena,
eta parte hartzaileei dagok-
ienez ahalik eta irekiena iza-
tea nahi genuen gogoeta.
Euskararen munduak ez
ezik erdal munduak ere
lekua izatean ahi genuen,
nahitaez, ekimen honetan. 

Hizkuntza Politika "zabalik
eta zabala izan behar den
eztabaida" baten ondorioz
etorri behar dela adierazi
duzue. Nola antzematen
duzue gai honekiko euskal
alderdi politikoek dute ja-
rrera? Eta gizarte berarena?

Ekimenak piztu duen intere-
sarekin, orain arteko par-
taidetzarekin eta jaso ditu-
gun ekarpenekin pozik gau-
de, bene-benetan. Hizkuntza-
politikaz lasai eta askata-
sunez eztabaidatzea eskean
ari zen jendea, aukera ema-

teagatik beragatik asko es-
kertu dute ekimena herritar-
rek. Euskara denona eta
denontzat bada, denok, ino-
lako mugarik gabe, jardun
behar dugu horretaz. 

Egitasmoaren emaitzei bu-
ruz berriren bat aurreratu
ahal diguzu?

Hiru lerro nagusi aipatzen
dira oraingoz, nagusiki;
batetik, euskararen indar-
berritzearen aldeko jarduna
gizarte kohesioarekin bater-
agarria izan behar duela;
bestetik, biziberritzearen ha-
be nagusiak adostasuna eta
erritmo egokia izan behar
direla; azkenik, eremu ez-
formalek (etxeak, lagun ar-
teak, eta abar) euskara in-

darberritzeko orduan duten
garrantzia, horietan koka-
tzen baita, batez ere, adie-
razgarritasuna eta natural-
tasuna.

Uda baino lehen komer-
tzioen dekretua onartu
zenuten, euskal negozioe-
tan euskararen presentzia
areagotzeko asmoz. Zer-
tan datza? 

Kontsumitzaileen eta 
erabiltzaileen hizkuntza-
eskubideak era progresi-
boan bermatzeko asmoz
Eusko Jaurlaritzak onartu
duen Dekretua 1982ko
Euskararen Erabilera Nor-
malizatzeko Legeak eta
2003ko Kontsumitzaileen
eta Erabiltzaileen Estatutua-

ren Legeak xedatutakoa
betetzea du xede. Halaber,
Dekretua onartu aurretik
eremu pribatuan eta pu-
blikoan euskarak bizi duen
errealitateari buruzko inoiz
egin den azterketarik zaba-
lena egin zuen Hizkuntza
Politikarako Sailburuorde-
tzak, beraz, non geunden
bagenekien, zer eskatzerik
ez zegoen ikusi genuen. De-
kretua bera ere gorpuztean
enpresari-elkarteen, sindi-
katu nagusien, kontsumitza-
ile-elkarteen, afektatutako
enpresa eta establezimen-
duen, Euskaltzaindiaren, eta
eragile askoren iritziak eta
ekarpenak jaso genituen.
Neurrikoa da, beraz. Kon-
tsumitzaileen eta erabiltza-
ileen hizkuntza-eskubideak

bermatzeko noranzkoan
egindako lege-garapena da. 

Nola heldu zitzaizuen momen-
tu hartan sortutako ika-mika?

Ika-mika interesatua da. He-
rritarrei aitortutako hizkuntza-
eskubideak egun batetik
bestera bermatzerik ez da-
goenez gero, progresibitatea
aintzat hartuz, eragin mugat-
ua du, establezimendu eta
enpresen %5-6 inguru kon-
tuan hartzen dituelako, hori
bai, establezimendu kopuru
urri horrek EAEko salmenta-
azaleraren erdia hartzen du
eta urteko negozio-bolume-
naren erdia baino gehiago,
herritarrei erreparatuz gero,
beraz, eragin zabalekoa da.
Hortaz, herritarrengan eragin
zabala edota baliabide asko
dituzten enpresei, establezi-
menduei eta zerbitzuei eragi-
ten die, nagusiki. Hortik kan-
po utzi dira, nahita, txikikazko
merkataritza eta abar, herri-
tarrengan eragin mugatua-
goa dutelako eta, gure azter-
keten arabera, eskakizunera
moldatzeko zailtasun handia-
goak dituztelako.

Batzuen iritziz eremu pri-
batuan sustapen politikak
egin behar dira, gehienez,
beraz, Dekretu hau eremu
pribatuan onartezina den
eskusartzea da?

Krisi ekonomiko globalaz
hitz egiten ari den une hone-
tan merkatu “librean” esku
hartzeko erabakiak etenga-
be ari dira hartzen. Hartuko
ez balira egoera are lar-
riagoa izango litzateke, bes-
tela. Hizkuntza kontuez ari
garenean, merkatuaren leg-
eetara makurtzea hizkuntza
nagusien aldeko inertzia
areagotzea eta hizkuntza
txikiek aurrerabiderik ez iza-
tea dakar, ezinbestean, her-
ritarrei aitortzen zaizkien es-
kubideak, horien artean,
hizkuntza-eskubideak, han-
kapean hartuz. Eusko Jaur-
laritzak Dekretuaren eskak-
izunetara enpresak eta esta-
blezimenduak egokitzen
joan daitezen, horien artean
hizkuntza-paisaia elebiduna
eta langileen euskalduntzea,
600.000 €ko laguntza deial-
dia jarri du abian. Laguntza
deialdi horrek Dekretura
egokitzeko aurreikusitako
denbora-tartea, lau urte,
iraungo du. Beraz, utz ditza-
gun ika-mika interesatuak
alde batera. Dekretua auk-
era bat da, ona da enpresa
eta establezimenduek are
zerbitzu hobea herritarrei
eskain diezaieten.

ELKARRIZKETA

Osa, Euskal Asteko jardueretan

Zeintzuk dira Bikain ziurtagairiarekin eta sarien
proiektuarekin lortu nahi diren helburuak?

Bikain zertifikatua aitormena da saria bainoago. Hizkuntza
kudeaketa bikaintasunarekin eta kalitatearekin lotzeko
urratsak egiten dituzten enpresei, establezimenduei eta
zerbitzuei egiten zaien aitormena. Gure gizartea geroz eta
elebidunagoa da. Gure enpresek eta establezimenduek sasoi
batean haien jardunean aintzakotzat hartzen ez zituzten
baloreak-eta barnebildu dituzte, hala nola, ingurunearekiko
begirunea, pertsonen berdintasuna eta duintasuna zaindu
beharra, eta abar. Zorionez geroz eta enpresa,
establezimendu eta zerbitzu gehiago dira gure artean
hizkuntzen arteko bizikidetzari kasu egiten diotenak eta
euskara indarberritzearen aldeko jardunean murgilduta
dabiltzanak. Hizkuntzen kudeaketa kalitatearekin eta
bikaintasunarekin lotzeko gauza diren enpresariak, enpresak
eta establezimenduak dira eta etorkizunean are gehiago
izango dira bene-benetan BIKAINak.

Bikain ziurtagiria eskuratzeko zer nolako laguntza eskaintzen
die Hizkuntza Politikarako Sailburuordetzak?

Batetik, eremu sozioekonomikoan euskara indarberritu ahal
izateko planifikazio sistematikorako hainbat eredu eta lanabes
sortu dira, beraz, horretan jardun nahi duenak badu nondik
abiatu, badu nondik hasi eta plan bat burutzeko eta garatzeko
urratsen nondik norakoaz jabetzerik; bestetik, hizkuntzaren
normalkuntzan jardun nahi dutenentzat 2.700.000 eurotako
laguntzak bideratu ditu 2008. urtean Hizkuntza Politikorako
Sailburuordetzak. Datorren urtean ere, beste horrenbeste
bideratuko dira, gutxienez, planak diseinatzeko nola baita
garabidean jartzeko errazteko da dirutza hori; azkenik,
aholkularitza eta askotariko aplikazioak ere eskura jartzen
dizkie Hizkuntza Politikorako Sailburuordetzak enpresa eta
establezimenduei. Bikain zertifikazio sistemak enpresa,
establezimendu edo zerbitzu batek duen errealitate
linguistikoa aztertzeaz eta egiaztatzeaz gain euskara
indarberritzeko aholkuak eta jarraibideak ere eskaintzen ditu.

"Bikain zertifikazio-sistemak euskara kalitatearekin 
eta bikaintasunarekin lotzen ditu"

ERREPORTAJEA

Egungo krisialdi ekonomi-
koak bizitza ekonomikoko
alor guztietan eragina izan
duela ukaezina da. Hala ere,
ezegonkortasun maila altua-
goa pairatu ditzaketen en-
presak ertainak eta txikiak
izan daitezke, orokorrean,
arazoei aurre egiteko duten
gaitasuna murritzagoa izat-
en omen baita. Enpresa ba-
koitzaren nortasunaren eza-
ugarriak aintzakotzat hartu
gabe, zenbait adituk, behin
egoera ekonomiko zailean
egonda, enpresariei eskain
diezazkieketen aholkuak
bildu ditugu.

Oparotasuna amaitu egin
da, behintzat, aldi baterako.
Duela gutxira arte, diru-
kutxa publikoek soberakina
bazuten ere, gaur egun gra-
fiko ekonomikoaren beheko
puntan gabiltza. Ondare ku-
deaketan eta inbertsio-fon-
doetan espezializatuta da-
goen Jon Recacoechearen
iritziz, "azken bost urteotan
egoera finantzario ezin
hobea izan dugu; lanpostu
ugari sortu dira, inbertsioek
gora egin dute, oporrak
edozein lekutan igarotzeko
aukera izan dugu garraio
merkeei esker, eta abar".

"Lurreratze bortitza"

Recacoecheak azken urtea
hartzen du aldaketa-epe

gisa, hau da, oparoaldiaren
amaiera markatu duen garai
gisa. "Orain dela urtebete
egoera aldatzen hasi zen",
adierazi du; "orain ia inork

ez du zalantzan jartzen
ekonomiaren lurreratzea
bortitza izango dela". Horren
ondorioz, krisialdi garaian
negozio eta kudeaketa
iraunkorrak ez dituzten
enpresek porrota izan deza-
kete. Recacoecheak azpi-
marratzen duen bezala,
"orain ikusiko da nortzuk
aurreratu ziren eta nortzuk
gorde zuten zerbait egoera
larrietarako"; Samaniegoren
elezaharra hartuta, "nortzuk

izan diren txitxarrak bezala
bizi izan direnak eta nortzuk
izan diren inurrien antze-
koak". Momentu zehatz
batean ekonomiak gora

egingo duela argi dute anal-
istek, ekonomia prozesu zik-
likoa baita. Kontua da noiz
egingo ote duen gora, hau
da, noiz errekuperatuko den
gure ekonomia eta, bide
batez, gure poltsikoa. 

Egoera finantzario txa-
rrean dauden enpresek as-
palditik arazoak dituztela dio-
te adituek. Hau da, arazo
ekonomikoak ez direla egun
batetik bestera agertzen; izan
ere, egoera horren atzean
kudeaketa ez-zuzena eta
merkatuko gorabeherei aurre
egiteko ezgaitasuna antze-
man ditzakegu. Analisten us-
tez, zuzenena litzateke, aldez
aurretik, egoera horretara ez
heltzeko neurriak aplikatzea. 

Langile guztien
partaidetza

Imajina dezagun prebentzio-
neurri horiek hartu ez dituen
enpresa bat. Arazoak ditu,
eta larriak, gainera. Nola
egin diezaieke aurre ara-
zoei? Ekonomiaren Kazetak
kontsultatutako iturriek
"langile guztien kon-
promisoaren garrantzia"
azpimarratzen dute. Hots,
"egoera larriari amaiera
emateko", funtsezkoa dela
"enpresako langile guztien
arteko konpromisoa" lortzea,
zehaztu du Recacoecheak.

Konpromiso horrekin ba-
tera galera ekonomikoak
modu batean geldiarazten

saiatzeko, Finecoko analis-
tak honako proposamenak
eskaintzen ditu: "adibidez,
behin-behinean soldatak
egokitzea edota ordu gehia-
go lan egitea soldata be-
rarekin". Neurri horiek ez
dira erraz onartuko eta bide-
ratuko langileen eta sindi-
katuko ordezkarien artean,
noski, baina "hobe da epe
labur batean langileek zail-
tasunak izatea, enpresa itxi
behar izatea baino".

EHUko Enpresari Aplika-
turiko Ekonomia Institutua-
ren zuzendaria den Jon Lan-
detaren iritziz, "enpresarekin
lotuta dauden pertsonak
arazoaz jabetzea eta irten-
bideak elkarrekin bilatzea"
da egin beharreko lehenen-
gotako lana. Landetaren
aburuz, "krisi egoerak en-
presan parte hartzen duten
guztien gainean dauka era-
gina", izan ere, "denek jar
ditzakete enpresaren onera-
ko izango diren ideiak, dirua,
lana eta harremanak, bes-

Krisi-kabinetea: 
enpresa zenbaki gorritan dagoenean

Krisialdi garaietan langile talde sendoa izatea funtsezkoa da

Irtenbideak bilatzeko guztien arteko biltzarrak egitea beharrezkoa da

Esan bezala, desiragarriena izango litzateke egoera
horretara ez heltzea eta muturreko neurrien aplikazioa
beharrezkoa ez izatea. Hona hemen Jon Recacoecheak,
Fineco balore-sozietateko analistak, enpresei egiten dizkien
gomendioak:

Garai Txarretarako Aldez aurreko erreserbak prestatu

"Espainako Bankuak barealdi epean erreserbak sortzera
behartu zituen bankuak eta aurrezki kutxak; horrela, krisia
heltzean, koltxoi bat izango zuten. Espainiako Bankuak
banku eta aurrezki kutxekin egin zuen bezala, enpresetan
neurri kontraziklikoak hartzea ezinbestekoa da. Eta
eskerrak horrela izan den, zeren eta ez dut pentsatu nahi
zelako arazo larriak jasango genituen orain. Berdin egin
beharko litzateke enpresetan". 

Enpresen emaitzak epe luzera neurtu

"Bigarren aholkua kudeaketa neurtzeko denbora-irizpidea
aldatzea izango litzateke. Bizi garen garai honetan,
emaitzak oso epe laburretan neurtzen dira. Batzuetan, ia
astero. Nire ustez, enpresaren egoera eta zuzendariek
egiten duten kudeaketa epe luzeagoetan aztertu behar dira.
Oso zaila da erabaki estrategikoak hartzea, behin-
behineko emaitza txarrak sorrarazten badituzte, merkatuak
presio handia ezartzen duelako. Estrategia ez litzateke epe
laburreko emaitzen arabera finkatu behar".

AEBetako ekonomiaren 
eskarmentutik ikasten

teak beste". Beraz, "antola-
keta sakonak aurkezteko,
erantzukizunak banatzeko,
jendearengan konfiantza lor-
tzeko eta estrategia-aldake-
tak proposatzeko", langile
guztien ordezkariek osatzen
duten krisi-kabinetea sortu
behar da, horretarako mo-
mentu aproposa da eta.
"Denen partaidetzarekin",
zehaztu du Landetak. 

Zorrak bernegoziatu

Egoera larria gainditzeko,
hurrengo pausoa bankuekin
zorrak birnegoziatzea litza-
teke. Landeta ekonomiala-
riaren aburuz, "behar ekono-
mikoek enpresa ito ez deza-
ten, zuzendariek birnegozia-

tu egin behar dute zorra". Ildo
berean, funtsezkotzat ikusten
du "erakundeen laguntza
bilatu eta lortzea" eta, aldi
berean, "kostuak murriztea". 

Iritzi berekoa dugu Reca-
coechea. Finecoko analista-
ren ustez, "enpresa zailta-
sun finantzarioetan murgil-
duta badago, premiazko el-
karrizketak izan beharko
lituzke finantziazioa ematen
dioten erakundeekin, proiek-
tuaren bideragarritasun eko-
nomikoa aztertzeko". Elka-
rrizketa horien helburuak bi
izango dira. Batetik, "likide-
zia beharrei erantzunak
ematea", eta, bestetik, "en-
presa birsortzea". 

Zorren birnegoziazioaren
bidez, barneko kudeaketari

dagokionez, enpresak azter-
keta sakona egitearen alde
agertzen da Landeta. "Arazo
ekonomikoak dituen enpre-
sa batek aztertu egin behar
du zerk merezi duen eta
zerk ez", dio EHUko ekono-
mialariak, "soberako jardue-
rak eta kostuak ekidin,
langileria egokitu...". Eta zer-
gatik ez, "ohiko produktu eta
prozesu batzuk uzteko eta
beste berri batzuekin hasteko
momentua izan daiteke".  

Sarri askotan, adituek
krisialdiak irazki modura fun-
tzionatzen dutela azaldu
dute. Izan ere, egoera eko-
nomiko txar batek agerian
uzten ditu blindatuta ez dau-
den enpresak eta kudeaketa
desegokia izan dutenak.
Hori dela eta, krisialdia
ausartentzako momentu
aproposa izan daiteke, ne-
gozio berria garatzeko nahiz
dagoeneko muntatuta da-
goen enpresa baten negozio-
ildo berriak jorratzeko. Lan-
detaren ustez, "beharriza-
nek eta beldurrek irudimena
astintzen dute", eta berrikun-
tza "beharrezkoa" da krisial-
ditik indarrez ateratzeko.
Hori dela eta, "pertsona as-
koren irudimena martxan
jartzen bada, aurrera egite-
ko aukera gehiago dago".  

Krisialditik sendoago irten

Honaino azaldutako ahol-
kuak aldatu egin daitezke,
enpresa bakoitzaren izaera
eta arazo motaren arabera.
"Jokatzeko aukera bideraga-
rrienak hautatu behar dira",

azaldu du EHUko ekonomia-
laria den Jon Landetak, "nor-
beraren ahuleziez eta sen-
dotasunez jabetuta, eta ingu-
ruak eskaintzen dituen au-
kerak eta arriskuak ikusita". 

Errekuperatze prozesu
hau "erraza" ez dela onar-
tzen badu ere, krisialdi ga-
raietan "lider berriak" sor
daitezkeela dio, "garai txa-
rretan erreferentziak galdu
egiten direlako eta enpre-
sako langileek beren liderrei
begiratzen dietelako, agindu

eta lasaitasun eske". Horrez
gain, kanpoko laguntza "me-
sedegarria" izan daitekeela
nabarmendu du Landetak;
"zuzendari berria edo ahol-
kularitza baten kontrata-
zioa", adibidez. Azkenik,
"fedez eta indarrez" gogor
ekitea gomendatzen du.
"Gure enpresek badakite
nola gainditu oztopoak;
beraz, ez dut zalantzarik
egoera honetatik sendoago
irtengo garela", baieztatu du
Recacoecheak.

AEBetako analistek esperientzia han-
dia dute ekonomiaren gorabe-
heretan. Irabazi gehien izan dituzten
enpresak nahiz suntsiketa handienak
bizi izan dituztenak Sam Osabaren
herrialdean eman dira. Porrot egoera
ez ezagutzeko lan egin behar dute
enpresen arduradunek. Horretarako,
hona hemen zenbait aditu estatubat-
uarrek ematen dituzten aholkuak:

Enpresaren aurrekontu zehatza egin

Enpresa arrakastatsuaren eta arazoak
dituen enpresaren arteko desberdinta-
suna aurrekontuan datza. Ez aur-
rekontu handia izatean, baizik eta
aurrekontu hori bera izatean. Adituek
aurrekontuaren garrantzia azpimar-
ratzen dute. Ondo egindakoa izan
behar da eta, noski, eguneratua, eta
aurrekontuarengan eragina izan
dezakeen edozein erabaki ekonomiko

hartu baino lehen, aurrekontuaren
analisia egin beharko da. Benetan
bideragarria al da momentu honetan

hori erostea? Dirurik gabe gera
naiteke? Behin erabakita, aurrekontu-
aren aldaketa egin beharko da.

Beharren arabera, aurrekontua sin-
plea nahiz sakona izan daiteke. 

Behar baino lehen, maileguak
eskatu

Ekonomialarien aipu baten aburuz,
dirurik behar ez dutela frogatzen
duten enpresei baino ez diete dirurik
utzi behar bankuek. Hori horrela
izanda, aholkua bankuen aurrean
irudi ona eratzean datza, hots, 90
egunik behin behar ez diren mailegu
txikiak eskatzea eta dirua itzultzeko
epea bukatu aurretik zorra kitatzea.
Eta horrela egitea zenbaitetan.
Horren ondorioz, bankuek ikusiko
dute enpresaria formaltasunez ari
dela, eta, ondorioz, enpresak bene-
tan diruaren premia duenerako,
baldintza hobeak eta diru-kopuru
altuak eskatzeko aukera izango du
enpresariak.

1. Enpresaren egoeraren azterketa sakona egin, ahulezi-
ak, zorrak eta alde indartsuak agertuz.

2. Langileekin bildu eta enpresan parte hartzen duten
guztien artean egoera horretatik ateratzeko kon-
promiso irmoa hartu.

3. Enpresaren finantzaketa eta bueltatu behar dituen mai-
leguak banketxeekin birnegoziatu: zorrak kitatzeko
epea luzatzeko, baldintza hobeak lortzeko...

4. Kostuak murriztu.

5. Gai ikusten ez diren arduradunek kanpoko aholkular-
itza zerbitzuak eskaintzen dituzten kabineteak dituzte
eskura.

6. Ez ahaztu enpresa bakoitzaren arazoa indibiduala
dela eta, kasuan kasu, bakoitzaren irtenbidea desber-
dina izango dela.

Laburbilduz, enpresa egoera larritik
ateratzeko gomendioak:

Krisiak agerian uzten du enpresen ahultasuna

AEBetako ekonomiaren eskarmentutik ikasten

Lehman Brothers AEBtako azken porrot ezagunetarikoa izan da

Eusko Jaurlaritzak euskara-
ren presentzia, erabilera eta
kudeaketa egiaztatzen du-
ten enpresa edota erakun-
deei ematen dien ziurtagiria
da BIKAIN. Izaera ofizial,
publiko eta doakoa izanda,
BIKAINek hiru maila eta ko-
lore ditu, enpresa edota era-
kunde jakin batek lortu di-
tuen puntuen arabera. 200-
399 puntu bitarteko enpre-
sentzat, Ziurtagiria beltza
izango da eta euskararen
oinarrizko maila egiaztatuko
du. Tarteko maila zilar kolo-
rekoa da eta 400-699 puntu

bitartean lortzen duten en-
presei egokituko zaie. Urrez-
ko kolorea goi mailako eus-
kara frogatzen duten enpre-
sa nahiz erakundeentzat
izango da, 700-1.000 puntu
bitartekoentzat, alegia. 

Ziurtagirien aurkezpena

Iazko abenduan izan zen
BIKAIN Ziurtagirien jaiotza
ofiziala. Ziurtagiriaren aur-
kezpenak ohorezko gonbi-
datuak izan zituen, hala no-
la, Juan Jose Ibarretxe le-
hendakaria, Miren Azkarate

Eusko Jaurlaritzako Kultura
sailburua, Patxi Baztarrika
Hizkuntza Politikarako sail-
buruordea, Erramun Osa
Hizkuntza Politikarako Sail-
buruordetzaren koordinatza-
ilea, Miguel Lazpiur Confe-
baskeko presidentea eta
Xabier Alkorta Euskaliteko
presidentea, hain zuzen ere.
Lehendakariak bere hitzal-
dian azpimarratu zuenez,
"euskara barneratzen duten
enpresek lehiakortasuna ira-
bazten dute, berrikuntza eta
modernitate gaitasuna era-
kusten baitute". 

Bilbon izandako aurkez-
penean, ereduzko esperien-
tziaren funtsa ere azaldu
zuten arduradunek. 2007a
Ziurtagiriaren baliabideak
frogatzeko urtea izan da.
Horrela, Euskadiko zenbait
enpresa BIKAIN Ziurtagiria
jasotzeko izena emandako
lehenak izan ziren, hala
nola, Eika, ELAY, Elkargi,
Eroski, Euskaltel, Cegasa,

Matia Elkargoa eta Goiena,
besteak beste. 

Ziurtagiria Lurralde Histo-
riko bakoitzeko Foru Aldun-
diaren, Euskadiko Koopera-
tiba Taldearen, Confebas-
ken, Adeguiren, Cebeken,
Searen, Euskaliten eta Eus-
ko Jaurlaritzako Hizkuntza
Politikarako Sailburuordetza-
ren babespean garatu da. 

"Enpresari bikainak"

"BIKAIN Ziurtagiria aitorme-
na da, saria bainoago",
zehaztu du Erramun Osak,
Eusko Jaurlaritzako Hizkun-
tza Politikarako Sailburuor-
detzaren koordinatzaileak.
"Euskararen kudeaketa kali-
tatearekin lotzeko gauza
diren enpresariak nahiz en-

presak dira BIKAIN ziurta-
giriak lortuko dituztenak",
esan du Osak, "eta etork-
izunean are gehiago izango
dira bene-benetan BIKAINak",
azpimarratu du harro-harro. 

Aspalditik dator gure hiz-
kuntza suspertzeko saiake-
ra. Iritzi berekoa da Osa:
"esparru sozioekonomikoe-
tan euskara indarberritzeko
ahaleginak ez dira gaur-
koak", azaldu du, "XIX. eta
XX. mendeetan zehar eus-
kara eremu sozioekonomi-
koan hedatzeko eta indar-
tzeko hainbat ahalegin egin
baitziren". Euskara normali-
zatzeko saiakera guztietatik,
berriz, "sistematizatuenak"
90eko hamarkadan eman
ziren. Arrazoia, Osaren abu-
ruz, "gure gizartea geroz eta
elebidunagoa" dela. 

Euskararen etorkizunari
dagokionez, Osak honako
galdera hauek egiten dizkio
bere buruari: "gurea bezala-
ko gizarte elebidun batean,
zein da enpresek eta esta-
blezimenduek hizkuntzekiko
hartzen duten gizarte-
erantzukizun korporatiboa?
Zein da hizkuntzen arteko
bizikidetza eta gizartea ko-
hesionatzeko egin dezake-
ten ekarpena? Euskarari
bizkar emanda jardutea?".
Bakoitzak erantzun diezaiola
bere buruari. 

BIKAIN Ziurtagiria: euskararen bermea enpresetan

Eusko Jaurlaritzako Hizkuntza Politikarako
Sailburuordetza izan da Bikain Ziurtagirien
suspertzailea. Sailburuordetzaren koordina-
tzailearekin sariei buruz mintzatu digu.

Bikain ziurtagiria eskuratzeko, nolako lagun-
tza eskaintzen du Hizkuntza Politikarako
Sailburuordetzak?

Batetik, eremu sozioekonomikoan euskara
indarberritu ahal izateko planifikazio sistem-
atikorako hainbat eredu eta lanabes sortu dira;
beraz, horretan jardun nahi duenak badu
nondik abiatu, badu nondik hasi eta badu plan
bat burutzeko eta garatzeko urratsen nondik
norakoaz jabetzerik. Bestetik, 2008. urtean,

hizkuntzaren normalkuntzan jardun nahi dute-
nentzat 2.700.000 euroko laguntzak bideratu
ditu Hizkuntza Politikarako Sailburuordetzak.
Bikain zertifikazio sistemak, enpresa, establezi-
mendu edo zerbitzuek duten errealitate linguis-
tikoa aztertzeaz eta egiaztatzeaz gain, euskara
indarberritzeko aholkuak eta jarraibideak ere
eskaintzen ditu.

Zeintzuk dira Bikain ziurtagiriarekin eta sarien
proiektuarekin lortu nahi diren helburuak?

Bikain ziurtagiria, aitormena baino gehiago, saria
da. Hizkuntza kudeaketa bikaintasunarekin eta
kalitatearekin lotzeko urratsak egiten dituzten
enpresei, establezimenduei eta zerbitzuei egiten

zaien aitormena. Gure gizartea gero eta
elebidunagoa da. Gure enpresek eta establezi-
menduek sasoi batean euren jardunean aintza-
kotzat hartzen ez zituzten balioak berenganatu
dituzte, hala nola, ingurunearekiko begirunea,
pertsonen berdintasuna eta duintasuna zaindu
beharra, eta abar. Zorionez, gero eta enpresa,
establezimendu eta zerbitzu gehiago dira gure
artean hizkuntzen arteko bizikidetzari kasu egit-
en diotenak eta euskara indarberritzearen
aldeko jardunean murgilduta dabiltzanak.
Hizkuntzen kudeaketa kalitatearekin eta bikain-
tasunarekin lotzeko gauza diren enpresariak,
enpresak eta establezimenduak dira, eta etork-
izunean are gehiago izango dira bene-benetan
BIKAINak.

Patxi Baztarrika, Eusko Jaurlaritzako Hizkuntza Politikarako Sailburuordea

Miren Azkarate, Juan Jose Ibarretxe Lehendakaria eta Belén Greaves BIKAIN
sarien aurkezpean

Euskararen presentzia areagotzea betidanik izan da edozein euskal hizkuntza politikaren funtsa,
enpresetan eta komertzioetan bereziki. Xede hori betetzeko asmoz, Eusko Jaurlaritzako Hizkuntza

Politikarako Sailburuordetzak Bikain Ziurtagiriak prestatu ditu, boluntarioki izena eman duten
enpresen euskara maila ebaluatu eta saritzea helburu izanda. 

"Bikain ziurtagiriak euskara indarberritzeko aholkuak eskaintzen ditu"

Informazio gehiago eskuratzeko, jo ezazu

www.euskalit.net/bikain/ziurta.php webgunera.



Xabier Maidaganentzat alda-
keta egunak izan dira azken
aste hauek. CIC marGUNE-
ko zuzendariak lan-egoitza
berria izango du, Innobas-
quen, eta bertan Nazioarteko
Saileko ardurak beteko ditu.
CIC marGUNEtik alde egin
baino lehen, Ekonomiaren
Kazeta Maidaganekin sola-
sean egon da Euskadiren
etekin handiko ekoizpen
mailari buruz mintza egiteko.

2002. urtean jaio zen CIC
Margune: CIC guztietatik,
zertan ezberdintzen da
Margune?

CIC marGUNE beste CICe-
tatik bereizten da existitzen
diren ikerketa erakunde ba-
tzuk elkartu direlako, etekin
handiko ekoizpen teknologia
arloan, herri mailako ekintza
koordinatu bat aurrera era-
mateko.

Abangoardiako teknologia
garatzeko pertsonal kuali-
fikatu nahikorik al dugu
gaur egun Euskadin? Ba
al dago benetan aditu-
ihesaldirik?

Gure manufakturazio arloan,
behintzat, badago adina per-
tsonal kualifikatu Euskadin
eta esan dezakegu gehien-
ak ikerkuntza zientifikoko

zentroetan ditugula. Aditu-
ihesari buruz, egia da aditu
askok Euskaditik kanpo
aritzen direla baina kasu
askotan joan-itzuliak izaten
dira, hau da, denboraldiak
ematen dituzte beste herri-
alde batzuetan ezagutza
zabaltzeko, adibidez dok-
toretza egiten, baina gero
Euskadira bueltatzen dira
eta ikasitakoa hemen
aplikatu dezakete. Gure

pertsonala animatzen dugu
kanpoan kurtsoak egiteko
ikasitakoa gero hemen
erabiltzeko.

Berrikuntzak enpresaren
garapena eta aldi berean
gizartearen garapena al
dakar?

Era guztietako berrikuntzak
enpresaren garapena daka-
rrela ukaezina da batez ere

mundu globalizatu honetan
beste herrialde batzuetako es-
kulan merkearekin konpeti-
tzeko modu bakarra bereiztea
delako, hobea izatea eta hori
berrikuntzarekin bakarrik lortu
ahal da. Eta industria oparo
batek, noski, inguruko gizar-
tean eragina dauka lana daka-
rrelako eta aberastasuna
gizartearentzeko.

Petrolioaren murrizte eta
garestitzeak berrikuntzaren
bilaketa geldiarazten du?

Petrolioaren murrizteak kal-
tea dakar ziklo ekonomikora
baina beste alde batetik
ikusita, petroleoaren urrita-
sunak ikerketa eta berri-
kuntza bultzatu du energia
iturri berriak ikertuz (bioerre-
gaiak) energia alternatiboak
lortzeko. Honen adibide,
orain dela gutxi sortutako CIC
berri bat da, energyGUNE,
hain zuzen ere.

Asia eta Europar Ekial-
deko herrialdeeko eskulan
merkeagoekin lehiatu ezin
badugu ere, gure erronka
espezializazioa bilatzea
izango al da? Zeintzuk dira
lehiakortasuna ez galtzeko
gure baliabideak?

Maila teknologiko hobea iza-
tea da herrialde hoiekin lehi-

atzeko modu bakarra esku
lanarekin ezin dezake-
gulako. Baina herrialde
hauek teknologia aldetik
hobetzen joango dira beraz
denborarekin lehia bat eza-
rriko da teknologia arloan
eta horren ondorioz susper-
tze egoeran dauden herrial-
deak ere beraien kostuak
areagotzen hasiko dira.

Zer nolako eragina du kri-
sialdi ekonomikoak euskal
berrikuntzan?

Krisialdiaren eragina in-
dustriaren berrikuntzan en-
presa buruen baitan dago
baina ez lezake ondoriorik
izan behar berrikuntzan, hau
bermea baita etorkizunera
begira.

Ikertzen ari zareten azken
berrikuntzaren berri eman
ahal diguzue?

Aurkeztutako azken proiek-
tua "Manufacturing 0,0" da
eta helburua litzateke, gaz-
teleraz esaten den bezala,
SIN produktuak lortzea da,
hau da, akats eta hondakin
gabekoak, eralketa gabeko
eta diskriminazio gabeko
produktuak lortzea, azken
finean produktuak modu
ekonomiko eta  iraunkor
batean egitea.

Zertan datza Innobasqueko Nazioarteko Sai-
leko Zuzendaritzaren zure lanpostu berria?

Innobasqueko Nazioarte Saileko Zuzendari
bezala nere gain hartuko ditudan erantzukizunen
artean euskal enpresen presentzia dinamizazioa
nabarmendu daitezke, batez ere enpresa txiki
eta ertainak, nazioarteko proiektuetan, edo
Euskadiren irudi berritzailea zabaltzea, nazioarte
mailan aliantzak eta kooperazioak sustatuz.

Zer animatu zaitu proposamena onartzera?

Dudarik gabe Innobasque herriaren eta herria-
rentzako apostu garrantzitsu bat da, eta nigan
pentsa izana Nazioarte Saila bezalako depar-

tamentua zuzentzeko erantzukizuna da eta
ohore bat, aldi berean, lana erronka bilakatzen
duena eta hain ekintza garrantzitsu batean parte
hartzera eta kolaboratzera animatzen nauena.

Zeintzuk dira lanpostu honetaz dituzun
itxaropenak?

Lehenik eta behin, nire aurrekoak martxan utzi
dituen helburu guztiak betetzen saiatuko naiz eta
bigarrenik, nire taldearekin bat eginez euskal
gizarteari balio erantsia ematen ahaleginduko naiz,
kanpora zabaltzeko plan baten bidez eta inguru
horretan agian faktorerik garrantzitsuena euskal
erakundeetatik eramaten diren nazioarteratzeko
ekintza desberdinen sinkronizazioa izan daiteke.

Lan erronka berria: CIC marGUNEtik Innobasquera

Innobasquek Bizkaiko Parke Teknologikoan duen egoitza

Maidaganek Innobasquen garatuko ditu bere lan berriak

XABIER MAIDAGAN
CIC marGUNEko Zuzendaria

“Eskulan merkearekin konpetitzeko modu
bakarra bereiztea da, hobea izatea”

Interneteko sareak praktikoak edota
bakarrik dibertigarriak izan daitezkeen

tramankuluak eskaintzen ditu. Hona hemen
hilabete honetan aurkitu ditugunen artean,
Ekonomiaren Kazetak aukeratu dituenak:

Eguzkia energiako
telefono mugikorra

Nori ez zaio telefono
mugikorra bateria gabe
geratu? Eta justu dei
garrantzitsu baten zain
gaudenean. Horrelakorik
berriro gerta ez dadin,
hona hemen mugikorrari
bateria kargatzeko objek-
tu berria. Naturarekiko
errespetagarria, eguzkia-
ren energiarekin karga-
tzen du bateria. 

SALNEURRIA: 12€

NON EROSI:
www.gadgetshop.com

USB txakurrak

Hona hemen funtzio
berezirik ez duten tra-
mankuluak baina opari-
tzeko dibertigarria izan
daitezkenak. Txakur ma-
rroiak Harley du izena eta
beltza, Duke. USBra
konektatzen denean,
beste txakurraren gai-
nean egingo liratekeren
berdina egiten du gure
ordenagailuan. 

SALNEURRIA: 8€ inguru

NON EROSI:
www.thinkgeek.com

Intimitatea
bermatzeko pantaila

Enpresa gehienetan in-
formazioaren gordetzea
oso inportantea izaten
omen da. Pantailan ager-
tzen den informazioa ber-
matzeko, inguruan edo
ondoan dauden pertso-
nek ezin izango dute hura
ikusi, soilik pantailaren
aurre-aurrean egon da.

SALNEURRIA: 125€, 
24 hazbeteko luzeerako
LCD monitoreentzako

NON EROSI:
www.businesswire.com

Dutxa eramangarria

Etxetik kanpo ibiltzean, opo-
rretan batez ere, hain beha-
rrezkoa dugun dutxa fres-
kagarria noiz edo non har-
tuko dugun zalantzarik han-
diena izaten omen da. Pol-
tsa beltza uraz betetzen da
eta goi-leku batean lotuz, 10
litro ur eskura izango dituzu
edozein lekutan dutxa hori
hartzeko. Praktiko baino
praktikoagoa.

SALNEURRIA: 13€

NON EROSI:
www.iwantoneofthose.com

JATETXEA

ARDOAK

Pedro Subijana dugu jatetxe
honen sukalde burua. Moder-
nitatea eta tradizionaltasu-
naren arteko uztarketa es-
kaintzen du Donostiako ja-
tetxe honek. Igeldoko men-
dian kokatuta, aipamen be-
rezia merezi du jatetxearen
webguneak. Errezeta liburu
baten bidez, Subijanak horren
inguru ezagutzeko grinak di-
tuenarentzat haren sukalde-
sekretuak eskaintzen dizkio.
Hemendik gutxira Akelarre ho-
tela zabalduko dute jatetxea-
ren ondoan, 21 logela eta spa
zerbitzuak izango dituenak.
Subijanaren platerraz gozatu
ondoren, zenbait ariketa fisi-

koak egitea beharrezkoa egi-
ten da. Horretarako, Ondarre-
tako hondartzara joatea pri-
merako aukera izan daiteke
eta ondoren, Maria Cristina pa-
sealekutik kilometroak ematea. 
Telefonoz ordua eskatzera-
koan, zer jan nahi izango du-
guna zehaztuko dugu. Bi au-
kera izango ditugu: Dastapen
menuren bata ala kartako
edozein platerra hautatzea (al-
dez aurretiko  eskaera egin
ondoren). Hona hemen Akela-
rrek eskaintzen dituen Dasta-
pen Menuen adibidea:

Aranori Menua

Platerrak

- Txangurro hotza eta
beroaren entsalada bere
koralarekin

- Perretxikoak "pasta arrau-
tzekin" duena

- Potxa ensalada plantxa
gaineko sakramentuekin

- Barbarin integrala
saltsako "fusili"ekin

- Arkume solomoa egur-
ikatz bizian errea

- Esnea eta mahatsa, gazta
eta ardoa bilakaera
paraleloan

- Mertxika ogi torradarekin
eta almendrekin

Salneurria: 135€

Akelarre Jatetxea

Internetetik aurki
ditzakegun gadgetak 

Ruby

Gomendioa:

Oporto Osborne Ruby

Deskribapena:

Urte desberdinetako ardoen
konbinaketan datza, errubi
koloreko ardo gaztea da.

Primeran doa: 

Jan aurretik, fruitu lehorrekin

Salneurria: 9 €.

Behin botila zabalik, iraupena: 8-10 egun

Vintage

Gomendioa:

Osborne Vintage 1995

Deskribapena:

Ardo desberdinen nahasketak
ez dituen ardoa da. Bi urte
ondoren, bere zaporearen
maila gorena lortzen du. 

Primeran doa:

Gazia den gosagarriarekin

Salneurria: 23€

Behin botila zabalik, iraupena: 1-2 egun

Late BBottled VVintage ((LBV)

Gomendioa:

Oporto Barros LBV

Deskribapena:

Haritzeko upeletan 4-6 urte
bitarte ematen ditu eta
Vintage baino arinagoa da.

Primeran doa:

Roquefort gaztarekin

Salneurria: 12 €

Behin botila zabalik, iraupena: 4-5 egun

Tawny

Gomendioa:

Oporto Messias Tawny

Deskribapena:

Ruby baino arinago
zahartzen den ardoa dugu,
3-5 urte inguru igaro ondoren
edateko prest dagoena. 

Primeran doa: 

Fruitua duen postrearekin

Salneurria: 7 €

Behin botila zabalik, iraupena: 3-4 aste

Akelarre Jatetxea / Aita Olorkaga pasealekua, 56 (Igeldo) / 
20008-Donostia www.akelarre.net  / Telf  943 311 209

Portugaleko ardoak
Portugaleko lurraldeak aberastasun ugari ditu eta Iberiar penintsulan asko ezagutzen den
haietariko bata ardoa da, oportoa, hain zuzen ere. Ingeles gustura sortuta, 300 urteko
historia du oportok. Izan ere, ingeles aipu batek horrela dio, "Oportoko ardoak bi betebehar
ditu: beltza izatea eta edan egitea".

Ardo hauek aireko tenperaturara mantendu behar dira, inoiz ez hozkailuan
freskatutakoak eta gehiegizko tenperatura dutenean, hobe da edan baino lehen,  etzanda,
leku fresko uztea. Douroko ibaiko haraneko mahastietan ekoiztuta, oportoko mota
desberdinak daude. Hona hemen bakoitzaren deskribapena eta gomendioak: 

AISIALDIA

Estresari aurre egiteko proposamena
Lanak aste osoan zehar eragiten duen estresari aurre egiteko, 

hona hemen hilabete honetan Ekonomiaren Kazetak 
proposatzen duen aisialdirako ideia:

Oporraldiak igarotzeko mun-
du guztientzako aproposa
izango ez den proposamena
ekartzen dizuegu hilabete
honetan, hala nola, monas-
terioetan eman ditzakegun
egonaldiak, non bakardadea
eta isiltasuna dira nagusi.
Bakezko eta presarik gabe-
ko egonaldiak dira. Ez da
beharrezko erlijioso izatea
oporraldi ezberdin hauetaz
profitatzeko, monjek eskain-
tzen dutena hirietako bizi-
tzekin apurtzea bilatzen
baitute.

Espainiako estatuan mila
komentu eta erlijio-zentro
inguru daude. Haietariko
600etan ostatu zerbitzuak
eskaintzen dituzte. 500etan
soilik lo egin daiteke gomen-
datze baten menpean. Hau
dela eta, 70tan bakarrik dira
sarrera irekia dutenak eta
gehienak Espainiako esta-
tuko iparraldean daude.

Asteburua Nafarroako
Leyre Monastegian ematea
da hileko Ekonomiaren 
Kazetaren proposamena. 
Iruñetik 50 kilometrora dago 
Leyreko Xalbador Deunaren 
Beneditarreko Abade-etxea, 

Naturako giro paregabearen
erdian,  Leyreko zerran,
hain zuzen ere.

ESPIRITU-BAKARTZEAK

SUDOKU
Buruari gogor eutsi eta ebatzi sudoku hau 

Bi aukera ditugu:

- Monastegiaren hotelean logela alokatzea (tankera
guztiko pertsonak onartuko dituzte)

- Monastegian bertan ostatatzea (bakarrik gizonak eta
aldez aurretik eskatutako baimenaren ondorioz)

- Ostatu baino lehen monjeekin aurretik finkatutako diru
kopurua ordaindu behar izango da, zure egonaldiak
monje elkarteentzat diru-gastua suposatuko baitu

- Bakea eta lasaitasunaz gozatzeko oporraldiak dira,
beraz, oso garrantzitsua da monastegitik isiltasunez
ibiltzea eta haien ohiturak errespetatzea

- Gelak, orokorrean, oso xumeak dira, ez itxaron inolako
luxurik 

- Funtsezkoa da haien ordutegiak errespetatzea, batez
ere, jateko ordutegiak

- Ostalari guztiak gaueko 21:30 baino lehenago egon
behar dira monastegi barruan, kanpoko ateak ixten
direlako

LAN
ESKAINTZAK

ERANTZUNAK

TELEMARKETING TEKNIKARIA
ETA BULEGARIA ANDOAINEN
Telemarketing teknikaria eta bule-
garia Andoainen, enpresa pribatue-
kiko eta erakunde publikoekiko te-
lefono bidezko komunikazioa eta
gestioen jarraipena, sektore priba-
tuekin, merkataritza-izaeraz. Ohiko
bulegalari lanak, datu baseak, gu-
tun bildaketak, epe kontrola. Tele-
fonozko harremeneta eskarmen-
tua. Amatasun ordezkapen bat.
1500€ gordin.

INKESTAGILEAK ASTIGARRAGAN
LAN EGITEKO
Inkestagileak Astigarragan lan egi-
teko. Eaeko bi hizkuntza ofizialen
ezagutza maila altua ahoz eta ida-
tziz, ikasketa ertainak, batxillergoa
edo baliokidea. Baloratu beharreko
baldintza: kotxea. Kontratu mota
por obra delakoa. 2/3 aste. Jornada
osoa (goiz eta arratsalde) . 1300 €.
Hasteko aurreikusitako data:
azaroak 5.

ADMINISTRADOR DE SISTEMAS
ORDIZIA
Administrador de sistemas Ordi-
zia, encargado de gestión y man-
tenimiento de los sistemas de
clientes. Trabajo de programación
y desarrollo. Gestión y adminis-
tración de redes informáticas bajo
Windows y Linux. Gestión de servi-
dores y equipos desktop, progra-
mación en php, java, c++. Net y
gestión de base de datos. Euskera,
ingles y b1. Contrato de 1 año con
posibilidad de continuar. Incorpo-
ración inmediata

INGENIERO/A COMERCIAL
Empresa distribuidora de compo-
nente eléctrico busca TECNICO
COMERCIAL para Bizkaia. Tareas a
realizar: seguimiento cartera de
clientes y dar soporte técnico al
equipo comercial. Imprescindible
titulación de Ingeniería Electró-
nica, preferentemente a nivel su-
perior; experiencia mínima de 2
años en componente electrónico y
buen nivel de inglés. Se ofrece
contrato indefinido a jornada com-
pleta. Salario: 21000 - 24000 euros
bruto/año. Comisiones sobre ven-
tas, dietas, kilometraje. Incorpora-
ción inmediata.

CONSULTOR/A
Realización de estudios y/o aná-
lisis de políticas públicas en la
gestión de proyectos o en la ges-
tión empresarial. Imprescindible
licenciatura en económicas recien-
te y dominio de inglés. Cº prácticas
de 1 año con posibilidad de inde-
finido pasado este tiempo. Jornada
de lunes a jueves de 9 a 14h y de
15 a 18. 30h , viernes de 9 a 15h.
Incorporación inmediata.

INTERPRETE DE CHINO
Se necesitan interpretes de chino
para empresa del sector de auto-
moción en Vitoria. El candidato
realizara labores de interpretación
de enlace con un grupo de téc-
nicos chinos. Jornada y horario: a
determinar. Contrato: por obra o
servicio. Incorporación inmediata.

MONITOR/A COMERCIAL
Se precisa monitor/a comercial
para dirigir un equipo comercial.
IMPRESCINDIBLE: experiencia en
puesto similar. VALORABLE: expe-
riencia en Dpto. Comercial.
CONTRATO: temporal de 6 meses
con posibilidad de conversión en
indefinido. JORNADA: completa.
SALARIO: 30. 000 Euros/año.
INCORPORACIÓN: inmediata.

Ostatua:

- Leyreko Monastegia bera

- Xabierreko Jauregia

- Zangozako herria eta eliza

- Nafarroako Pirineoko harana

Zer bisitatu:

- Parapentea eta delta
hegala Leyreko zerran 

- Ur kirolak eta arrantza
urtegian

Ekitaldiak:

Arau garrantzitsuak:

Leyre Monastegia, Kanpoko ikuspegi batetik



HARREMANETARAKO TELEFONOA: 94 421 30 31
E-MAILA: ekonomiarenkz@leizaola.org
POSTA HELBIDEA: 612 Posta Kutxatila, 48080 Bilbao
TESTUAK ETA DOKUMENTAZIOA: Tais San José
MAKETAZIOA: Gonzalo Peña
EUSKARAREN ARDURADUNA: Labayru Ikastegia
EGILEA: Leizaola Elkartea
HARPIDETZAK: 94 421 30 31 telefonoan.

Ekintza honek Bizkaiko Foru
Aldundaiaren Kultura Sailaren

laguntza jaso du.

